
Ushbu bibliografik ko‘rsatkichda xalqimizning suyukli farzandi, el
suygan shoir O‘zbekiston xalq shoiri Muhammad Yusufning asarlari,
she’riy to‘plamlari aks ettirilgan. Xalqimizning chapani, suyukli
farzandi Muhammad Yusuf tavalludining 71 yilligiga bag’ishlab
ushbu bibliografik ko‘rsatkich tuzildi. BundaMuhammad Yusufning
asarlaridan, she’riy to‘plamlaridan, internet tarmoqlaridan ma’lumotlar
olindi. Muhammad Yusuf rostgo‘y shoir, halol va pokiza qalb egasi.
Shuning uchun ham uning she’riyati butun ma’naviyatga to‘la,
muhabbat haqida kuylaydimi, bevafo yor haqida qo‘shiq to‘qiydimi
yoki tariximiz, taqdirimiz haqida kuylaydimi hamisha hayotga,
haqiqatga hamnafaslik sezilib turadi. Uning she’rlari oddiy, ravon,
soddaligi bilan xalq og‘zaki ijodiga hamohang ko‘rinadi. Ona diyor va
istiqlol kuychisi … Muhammad Yusuf noyob iste’dod egasi, odamlarni
mehribon, sofdil, mard va kamtarin inson edi. Noyob iste’dod sohibi
bo‘lmish Muhammad Yusuf bolalik chog‘larida sho‘x yigit bo‘lib, ko‘p
narsalarga qiziqqan, yuragidamuhabbat, tomirlarida oqayotgan
qonning jo‘shqinligi uning she’rlarida yaqqol namoyon bo‘ladi.
Muhammad Yusuf bolalikdan ziyrak, juda qiziquvchan bo‘lganligi
bois ko‘p kitoblarni sevib o‘qigan va savollarga javob izlagan. Shu
bilan birgalikdaMuhammad Yusuf ochiq ko‘ngil va hayolparast bola
bo‘lib, sheriyat va adabiyotgamehri juda baland bo‘lgan. Hech bir
kitobxon yo‘q-ki, uning javonidan Muhammad Yusufning kitobi
topilmaydigan, hech bir inson yo‘q-ki, uning misralaridan mehr,
muhabbat hissin tuymagan! U shunday iste’dotli shoir-ki, uning har
bir she’rida xalqning quvonch-u iztiroblari, orzu va armonlarini madh
ettirgan. Shoirning dilga yoqar misralarini hirgoya qilamagan bironta
o‘zbek farzandi topilmasa kerak. Muhammad Yusuf san’atkorlar
ahliga ham katta yutuq keltirgan, o’lmas satrlarni bitgan desak ham
mubolag‘a bo‘lmaydi.

Muhammad Yusuf xalqning qalbidir. Shoir she’rlari orqali
odamlarning unitayozgan qadriyatlarimizni, millatimizni asrab
avaylashga chorlaydi. Uning she’rlaridagi oddiy obrazlari, ayni paytda
munis va qadrdon, tub mohiyati yani ular timsolida shu ona vatan,
muqaddas tuproq, shu vatanning azizligi, mo‘tabarligi aks ettirilgan.

